
PENOHARQAAN 

Alhamdulillah ke hadrat Allah S.W.T kerana dengan limpah dan kurnianya, 

maka dapat jua kami menyiapkan kertas projek ini walaupun ternyata menghadapi 

banyak masalah terutama dari segi komitmen ahli-ahli kumpulan, masa dan 

sebagainya. Namun begitu, berkat kegigihan, semangat dan kesabaran yang ada, 

maka ianya dapat juga disiapkan. Walaupun mungkin tidak dalam kondisi yang 

terbaik lantaran batas-batas masa untuk penyelidikan adalah amat terhad. 

Di sini, kami ingin mengambil kesempatan untuk mengucapkan jutaan terima 

kasih yang tidak terhingga kepada individu yang benar-benar bertanggungjawab di 

dalam soal sediaan terhadap kertas projek ini iaitu penyelia kami yang budiman, Cik 

Glory. Segala tunjuk ajar, komentar, pandangan dan teguran yang diberikan adalah 

aset yang paling penting dalam usaha untuk menyiapkan kertas projek yang amat 

bermakna bagi kami ini. 

Ucapan terima kasih juga turut dihulurkan buat Hamidan bin Isa, Yang Dipertua 

Jawatankuasa Perwakilan Pelajar sessi 93/94 Institut Teknologi Mara, Shah Alam 

yang turut memberikan kerjasama ketika ditemubual oleh kami. Begitu juga kepada 

Encik Said yang telah memperlihatkan kerjasama beliau dalam memberikan 

maklumat tentang JPPITM. 

RASIONAL 

Persatuan pelajar adalah sebuah persatuan yang perlu ada di 

semua pusat pengajian tinggi. la memainkan peranan yang penting di 

peringkat tersebut khusus untuk mewakili golongan pelajar dalam 

menjaga kepentingan serta kebajikan pelajar. 

Persatuan pelajar ini memang diwujudkan di setiap pusat 

pengajian tinggi. Ini termasuklah Institut Teknologi Mara sendiri. Hanya 

yang membezakan setiap Persatuan Pelajar tersebut ialah keaktifan dan 

keberkesanannya serta pengiibatan para pelajar sepenuhnya. la 

merupakan sebuah persatuan yang berfungsi sebagai saluran untuk 

menyuarakan pendapat serta ketidakpuashati para pelajar. Oleh itu, 

nasib para pelajar dapat dibela dan dijaga daripada sebarang 

penindasan pihak-pihak tertentu. Maka, pelajar itu haruslah 

berketampilan, bersifat terbuka serta berani untuk menyuarakan 

pendapat mereka. Seharusnya para pelajar tidak menjauhkan diri dari 

persatuan pelajar kerana faedah yang banyak boleh diperolehi melalui 

persatuan pelajar. 

Oleh kerana kami merasakan perlu untuk mendedahkan perkara 

ini kepada para pelajar khususnya di Institut Teknologi Mara, Shah 

Alam. Ini memandangkan pengiibatan dan komitmen pelajar kepada 

persatuan pelajar semakin membimbangkan. Tidaklah nanti dikatakan 

penubuhan persatuan pelajar hanya pada nama sahaja dan sekadar 

melepaskan batuk di tangga. Ini juga dapat mengelakan dari lahirnya 

mahasiswa yang dangkal dan cetak pemikiran. Diharapkan pengkajian 

CADANOAN KAJI SELIOiK 

1.0 PENGENALAN 

Kertas projek PAD 355 merupakan salah satu matapelajaran yang 

wajib diikuti oleh para pelajar Bahagian 05 Diploma Pentadbiran Awam. 

Pelajar-pelajar yang mengambil mata pelajaran ini dikehendaki mencari 

satu tajuk yang sesuai dan menarik untuk dibuat pengkajian oleh 

mereka. la disediakan sebagai memenuhi sebahagian syarat untuk 

lulus dan memenuhi keperluan mendapatkan Diploma Pentadbiran 

Awam. 

Kumpulan kami telah memilih tajuk " Jawatankuasa Perwakilan 

Pelajar. Mengapakah pelajar-pelajar menjauhinya. Satu tinjauan khusus 

Institut Teknologi Mara Shah Alam, Selangor Darul Ehsan." Tajuk ini 

dipilih kerana persatuan pelajar adalah penting kepada para pelajar. 

Terutamanya dalam hal kepentingan, kebajikan dan ketidakpuasan hati 

para pelajar tentang sesuatu perkara. Namun begitu, sejak 

kebelakangan ini, semakin ramai pelajar yang menjauhi persatuan 

pelajar ini. Begitu sedikit komitmen yang diberikan oleh para pelajar. 

Berdasarkan kepada fenomena yang berlaku ini, kami berinisiatif tinggi 

untuk mengkaji dan mendedahkan serta mengenalpasti punca-punca 

sebenar permasalahan ini. 

